
REGOLAMENT TAL-KUMMISSJONI (UE) .../... 

ta’ XXX 

li jemenda r-Regolament tal-Kunsill (KE) Nru 338/97 dwar il-protezzjoni ta’ speċi ta’ 

fawna u flora selvaġġi billi jkun regolat il-kummerċ fihom 

IL-KUMMISSJONI EWROPEA, 

Wara li kkunsidrat it-Trattat dwar il-Funzjonament tal-Unjoni Ewropea, 

Wara li kkunsidrat ir-Regolament tal-Kunsill (KE) Nru 338/97 tad-9 ta’ Diċembru 1996 dwar 

il-protezzjoni ta’ speċi ta’ fawna u flora selvaġġi billi jkun regolat il-kummerċ fihom1, u 

b’mod partikulari l-Artikolu 19(5) tiegħu, 

Billi:  

(1) Ir-Regolament (KE) Nru 338/97 jirregola l-kummerċ fl-ispeċijiet tal-annimali u tal-

pjanti mniżżlin fl-Anness tiegħu. L-ispeċijiet imniżżlin fl-Anness jinkludu l-ispeċijiet 

mogħtija fl-Appendiċijiet tal-Konvenzjoni dwar il-Kummerċ Internazzjonali fl-

Ispeċijiet ta’ Fawna u Flora Selvaġġi fil-Periklu (is-CITES) (minn hawn ’il quddiem 

imsejħa “il-Konvenzjoni”), kif ukoll l-ispeċijiet li l-istatus ta’ konservazzjoni tagħhom 

jirrikjedi li l-kummerċ tagħhom mill-Unjoni, lejn l-Unjoni u fiha jkun irregolat jew 

immonitorjat. 

(2) Matul it-18-il laqgħa tal-Konferenza tal-Partijiet tal-Konvenzjoni, li saret f’Ġinevra, fl-

Iżvizzera, bejn is-17 u t-28 ta’ Awwissu 2019 (minn hawn ’il quddiem imsejħa “l-

CoP 18”), saru ċerti emendi fl-Appendiċijiet tal-Konvenzjoni. Jenħtieġ li dawn l-

emendi jiġu riflessi fl-Annessi tar-Regolament (KE) Nru 338/97. 

(3) Il-gruppi tassonomiċi li ġejjin ġew inklużi fl-Appendiċi I tal-Konvenzjoni u jenħtieġ li 

jiġu inklużi fl-Anness A tar-Regolament (KE) Nru 338/97: Ceratophora erdeleni, 

Ceratophora karu, Ceratophora tennentii, Cophotis ceylanica, Cophotis dumbara, 

Gonatodes daudini, Achillides chikae hermeli u Parides burchellanus. 

(4) L-ispeċijiet li ġejjin ġew ittrasferiti mill-Appendiċi II għall-Appendiċi I tal-

Konvenzjoni u jenħtieġ li jitneħħew mill-Anness B u jiġu inklużi fl-Anness A tar-

Regolament (KE) Nru 338/97: Aonyx cinerea, Lutrogale perspicillata, Balearica 

pavonina, Cuora bourreti, Cuora picturata, Mauremys annamensis u Geochelone 

elegans. L-ispeċi Malacochersus tornieri ġiet ittrasferita mill-Appendiċi II għall-

Appendiċi I; din l-ispeċi diġà hija inkluża fl-Anness A u jenħtieġ li tinbidel biss ir-

referenza għall-Appendiċi rilevanti. 

(5) Il-gruppi tassonomiċi li ġejjin ġew ittrasferiti mill-Appendiċi I għall-Appendiċi II tal-

Konvenzjoni u jenħtieġ li jitneħħew mill-Anness A u jiġu inklużi fl-Anness B tar-

Regolament (KE) Nru 338/97: Vicugna vicugna (il-popolazzjoni tal-Provinċja ta’ 

Salta, fl-Arġentina, b’annotazzjoni), Leporillus conditor, Pseudomys fieldi praeconis 

(b’bidla fin-nomenklatura għal Pseudomys fieldi), Xeromys myoides, Zyzomys 

pedunculatus, Dasyornis broadbenti litoralis, Dasyornis longirostris u Crocodylus 

acutus (il-popolazzjoni tal-Messiku, b’annotazzjoni). 

                                                 
1 ĠU L 61, 3.3.1997, p. 1.  

(6) Il-familji, il-ġeneri u l-ispeċijiet li ġejjin ġew inklużi fl-Appendiċi II tal-Konvenzjoni u 

jenħtieġ li jiġu inklużi fl-Anness B tar-Regolament (KE) Nru 338/97: Giraffa 

camelopardalis, Syrmaticus reevesii, Ceratophora aspera (b’annotazzjoni), 

Ceratophora stoddartii (b’annotazzjoni), Lyriocephalus scutatus (b’annotazzjoni), 

Goniurosaurus spp. (b’annotazzjoni), Gekko gecko, Paroedura androyensis, 

Ctenosaura spp. (erba’ speċijiet ta’ dan il-ġeneru kienu ġew inklużi fl-Appendiċi II 

qabel u issa ddaħħlu fl-elenkar tal-ġeneru), Pseudocerastes urarachnoides, 

Echinotriton chinhaiensis, Echinotriton maxiquadratus, Paramesotriton spp. (speċi 

waħda ta’ dan il-ġeneru kienet ġiet inkluża fl-Appendiċi II qabel u issa ddaħħlet fl-

elenkar tal-ġeneru), Tylototriton spp., Isurus oxyrinchus, Isurus paucus, Glaucostegus 

spp., Rhinidae spp., Holothuria fuscogilva (b’implimentazzjoni mdewma), Holothuria 

nobilis (b’implimentazzjoni mdewma), Holothuria whitmaei (b’implimentazzjoni 

mdewma), Poecilotheria spp., Widdringtonia whytei, Pterocarpus tinctorius 

(b’annotazzjoni) u Cedrela spp. (b’annotazzjoni u b’implimentazzjoni mdewma). 

(7) Jenħtieġ li l-ispeċijiet Syrmaticus reevesii u Ctenosaura quinquecarinata u l-ġeneri 

Paramesotriton spp. u Tylototriton spp., li s’issa kienu mniżżlin fl-Anness D tar-

Regolament (KE) Nru 338/97, jitneħħew minn dak l-Anness wara li dawn ġew inklużi 

fl-Appendiċi II tal-Konvenzjoni waqt il-CoP 18.  

(8) It-taqsima dwar l-interpretazzjoni tal-Appendiċijiet ġiet emendata, u waqt il-CoP 18 

ġew adottati jew emendati għadd ta’ annotazzjonijiet marbutin ma’ diversi gruppi 

tassonomiċi inklużi fl-Appendiċijiet tal-Konvenzjoni, u dan ukoll irid jiġi rifless fl-

Annessi tar-Regolament (KE) Nru 338/97.  

(a) Ġew inklużi l-annotazzjonijiet li ġejjin: 

– annotazzjoni għall-ispeċijiet Saiga tatarica u Saiga borealis imniżżlin fl-

Appendiċi II; u 

– l-annotazzjoni #17 (li tieħu post l-annotazzjoni #5) għall-ispeċi 

Pericopsis elata mniżżla fl-Appendiċi II. 

(b) Ġew emendati l-annotazzjonijiet li ġejjin: 

– l-annotazzjoni għall-ispeċi Vicugna vicugna mniżżla fl-Appendiċi II;  

– l-annotazzjoni #4 f) għall-ispeċi Aloe ferox imniżżla fl-Appendiċi II;  

– l-annotazzjoni #16 dwar l-elenkar tal-ispeċi Adansonia grandidieri fl-

Appendiċi II; u 

– l-annotazzjoni #15 dwar l-elenkar tal-ġeneru Dalbergia spp. u tal-

ispeċijiet Guibourtia demeusei, Guibourtia pellegriniana u Guibourtia 

tessmannii fl-Appendiċi II. 

(9) Jenħtieġ li d-definizzjonijiet tat-termini “strumenti mużikali lesti”, “aċċessorji tal-

istrumenti mużikali lesti”, “partijiet tal-istrumenti mużikali lesti”, “konsenja” u “injam 

ittrasformat” jiġu inklużi fin-“Noti dwar l-interpretazzjoni tal-Annessi A, B, C u D”, 

minħabba li dawk id-definizzjonijiet ġew adottati waqt il-CoP 18. 

(10) L-ispeċijiet li ġejjin ġew inklużi dan l-aħħar fl-Appendiċi III tal-Konvenzjoni: 

Sphaerodactylus armasi, Sphaerodactylus celicara, Sphaerodactylus dimorphicus, 

Sphaerodactylus intermedius, Sphaerodactylus nigropunctatus alayoi, 

Sphaerodactylus nigropunctatus granti, Sphaerodactylus nigropunctatus lissodesmus, 

Sphaerodactylus nigropunctatus ocujal, Sphaerodactylus nigropunctatus strategus, 

Sphaerodactylus notatus atactus, Sphaerodactylus oliveri, Sphaerodactylus pimienta, 

Sphaerodactylus ruibali, Sphaerodactylus siboney, Sphaerodactylus torrei, Anolis 

agueroi, Anolis baracoae, Anolis barbatus, Anolis chamaeleonides, Anolis equestris, 

Anolis guamuhaya, Anolis luteogularis, Anolis pigmaequestris u Anolis porcus, kollha 

fuq talba ta’ Kuba. Għalhekk jenħtieġ li dawn l-ispeċijiet jiġu inklużi fl-Anness C tar-

Regolament (KE) Nru 338/97. 

(11) L-ispeċijiet li ġejjin tneħħew dan l-aħħar mill-Appendiċi III tal-Konvenzjoni: Galictis 

vittata, Bassaricyon gabbii, Bassariscus sumichrasti, Cabassous centralis, Choloepus 

hoffmanni, Sciurus deppei u Crax rubra (il-popolazzjoni tal-Costa Rica biss), kollha 

fuq talba tal-Costa Rica. Għalhekk jenħtieġ li r-referenza għall-Costa Rica fl-elenkar 

tal-ispeċi Crax rubra u dawn l-ispeċijiet l-oħrajn jitneħħew mill-Anness C tar-

Regolament (KE) Nru 338/97. 

(12) L-Unjoni ma daħħlet l-ebda riżerva dwar dawn l-emendi. 

(13) Waqt il-CoP 18 ġew adottati referenzi ġodda tan-nomenklatura għall-annimali u għall-

pjanti li huma marbutin, b’mod partikulari, ma’ għadd ta’ speċijiet tal-ġeneru Ovis u 

ma’ diversi speċijiet tal-familja Felidae. Dawn il-bidliet iridu jiġu riflessi fl-Annessi 

tar-Regolament (KE) Nru 338/97, filwaqt li jinżammu l-miżuri iktar stretti tal-UE li 

japplikaw dal-ħin għall-importazzjonijiet tal-ispeċi li qabel kienet deskritta bħala Ovis 

ammon skont l-Anness XIII tar-Regolament tal-Kummissjoni (KE) Nru 865/2006 tal-

4 ta’ Mejju 2006 li jistabbilixxi regoli dettaljati dwar l-implimentazzjoni tar-

Regolament tal-Kunsill (KE) Nru 338/972. 

(14) Jenħtieġ li l-ismijiet ta’ ċerti speċijiet (kemm bl-Ingliż kif ukoll bil-Latin) jiġu 

kkoreġuti biex ikunu jirriflettu l-prattika attwali fl-użu tagħhom. 

(15) Jenħtieġ li jsiru iktar korrezzjonijiet fl-annotazzjonijiet eżistenti u, b’mod partikulari, 

jenħtieġ li l-annotazzjoni “(possibbilment estint)” titneħħa mill-elenkar ta’ erba’ 

speċijiet, skont l-emendi li saru waqt il-CoP 17. 

(16) Minħabba l-għadd ta’ emendi jixraq li, għal raġunijiet ta’ ċarezza, l-Anness tar-

Regolament (KE) Nru 338/97 jiġi sostitwit kollu kemm hu.  

(17) Għalhekk jenħtieġ li r-Regolament (KE) Nru 338/97 jiġi emendat kif xieraq. 

(18) L-Artikolu XV.1(c) tal-Konvenzjoni jgħid li “l-emendi adottati waqt laqgħa [tal-

Konferenza tal-Partijiet] għandhom jidħlu fis-seħħ 90 jum wara dik il-laqgħa għall-

Partijiet kollha”. Sabiex tintlaħaq dik l-iskadenza u jkun żgurat dħul fis-seħħ fil-ħin 

tal-bidliet fl-Anness ta’ dan ir-Regolament, jenħtieġ li dan ir-Regolament jidħol fis-

seħħ fit-tielet jum wara dak tal-pubblikazzjoni tiegħu.  

(19) Il-miżuri previsti f’dan ir-Regolament huma skont l-opinjoni tal-Kumitat dwar il-

Kummerċ tal-Fawna u l-Flora Selvaġġi stabbilit skont l-Artikolu 18(1) tar-Regolament 

(KE) Nru 338/97, 

ADOTTAT DAN IR-REGOLAMENT: 

Artikolu 1 

L-Anness tar-Regolament (KE) Nru 338/97 huwa sostitwit bit-test mogħti fl-Anness ta’ dan 

ir-Regolament. 

                                                 
2 ĠU L 166, 19.6.2006, p. 1. 

Artikolu 2 

Dan ir-Regolament għandu jidħol fis-seħħ fit-tielet jum wara dak tal-pubblikazzjoni tiegħu 

f’Il-Ġurnal Uffiċjali tal-Unjoni Ewropea. 

Dan ir-Regolament għandu jorbot fl-intier tiegħu u japplika direttament fl-Istati Membri 

kollha. 

Magħmul fi Brussell, 

 Għall-Kummissjoni 

 Il-President 

